
ABSTRAK 

Tujuan utama kajian adalah untuk mengenai pasti mana satu daripada en am motif 

motivasi iaitu pencapaian, pengaruh, kawalan, pergantungan, perlanjutan, dan 

pengabungan yang mempengaruhi perlakuan antara kakitangan pentadbiran di Universiti 

Malaysia Sabah. Objektif bagi kajian ini adalah menentukan motif motivasi yang 

mempengaruhi perlakuan antara kakitangan pentadbiran di VMS, mengenal pasti sarna 

ada terdapat hubungan di antara motif, dan menentukan sarna ada terdapat perbezaan min 

diantara motif pendekatan dan motif penghindaran. Seramai 46 responden terlibat dalam 

kajian ini. Korelasi pearson digunakan untuk mengenalpasti sarna ada terdapat hubungan 

diantara motif, kaedah ujian t berpasangan digunakan untuk menentukan sarna ada 

terdapat perbezaan min skor diantara motif pendekatan dan motif penghindaran, kaedah 

pengiraan nilai Operating Effectiveness Quotient (OEQ) motif digunakan untuk 

menentukan motif motivasi yang mempengaruhi perlakuan an tara kakitangan pentadbiran 

di VMS, dan kaedah anal isis kelompok digunakan untuk mengumpukkan motif-motif 

kepada kelompok. Hasil daripada kajian mendapati bahawa motif motivasi pencapaian 

yang mempengaruhi perlakuan antara kakitangan pentadbiran di UMS. Terdapat 

hubungan linear diantara setiap motif pendekatan manakala tidak terdapat hubungan 

linear diantara semua motif penghindaran yang dikaji. Hasil analisis juga menunjukkan 

perbezaan min skor diantara motif pendekatan dan motif penghindaran adalah signifikan 

kecuali motif pergantungan dan semua motif pendekatan lebih berkesan dalam 

mempengaruhi perlakuan kakitangan pentadbiran di UMS. 

MOTIVATIONAL ANALYSIS OF ORGANIZATION-BEHAVIOR AMONG UMS 

ADMINISTRATIVE EMPLOYEE. 

ABSTRACT 

The main purpose of this study is to identify which of the six primary motivation motive 

such as achievement, influence, control, dependence, extension and affiliation will 

influences the behavior of the Vniversiti Malaysia Sabah administrative employees. The 

objective for this study is to determine the motivational motives that influences the 

behavior between these administrative employees, identifies whether a relationship exist 

between the motives, and determine whether there is a difference in mean score between 

the approach and avoidance motives. A total of 46 respondents involved in this study. 

Pearson correlation was used to identifies whether there is relationship between motives, 

the paired sample t test was used to determine the significant difference in mean score 

between the approach and avoidance motives, value scoring of Operating Effectiveness 

Quotient (OEQ) is used to determine which of the motivational motive will influences the 

behavior of VMS administrative employees. Cluster analysis was used to identifies the 

motives into clustering in group. The results of this study showed that achievement 

motivation motive influences the behavior of VMS administrative employees. A linear 

relationships exist between each of the approach motive however linear relationship does 

not exist between all of the avoidance motives. The results also showed that there is a 

significant difference in the mean score between the approach and avoidance motives. 

This study indicated that all of the approach motives are more effective in influencing the 

behavior of administrative employees in VMS. 

BAB1 

PENDAHULUAN 

1.1 PENGENALAN 

Produktiviti sesebuah organisasi atau institusi tidak dapat dipisahkan dengan kualiti 

kakitangannya. Kakitangan dikatakan sebagai aset yang terunggul kepada sesebuah 

organisasi. Berbeza dengan faktor pengeluaran bukan manusia, kakitangan merupakan 

faktor pengeluaran yang unik dan istimewa. Ia tidak dapat dipisahkan dari aspek manusia 

dan kemanusiaan. Oleh yang demikian produktiviti dan kualiti kakitangan sukar untuk 

dikawal mahupun untuk dijangka dengan tepat. Ini kerana kualiti dan produktiviti kerja 

kakitangan melibatkan aspek komitmen dan motivasi. 

Komitmen kakitangan yang tinggi terhadap organisasi mempunyai hubung kait 

yang rapat dengan aspek motivasi. Md. Zhahir Kechot (2004) telah mendefinisikan 

motivasi sebagai sesuatu yang memberangsangkan, menggerakkan dan mengekalkan 

perilaku dan tingkah laku. Dalam konteks ini, motivasi kepada kakitangan seperti 

dibayangkan oleh tingkah lakunya adalah kesan dad dorongan dalam diri individu dan 

persekitarannya. Motivasi yang tinggi akan memberi kesan kepada prestasi kerja 

kakitangan. Untuk memastikan motivasi yang tinggi akan memberi impak kepada prestasi 

kakitangan, aspek latihan yang sesuai dan mencukupi perlu diberi atau disediakan. Untuk 

mengekalkan prestasi kerja pada tahap yang tinggi, ganjaran yang bersesuaian sama ada 

ganjaran dalaman atau luaran perlu diberi. Pemberian ganjaran ini adalah penting dalam 

merangsang kepuasan kakitangan terhadap kerja mereka. Apabila kepuasan kakitangan 

terhadap kerja meningkat, ini akan memberi kesan seterusnya terhadap peningkatan 

motivasi mereka. 

Oi samping itu, motivasi juga berperanan terhadap pengukuhan atau pengekalan 

komitmen yang telah sedia ada. Disebabkan motivasi berkait rapat dengan kualiti dan 

produktiviti, aspek motivasi perlu diberi perhatian yang serius. Pengetahuan pihak 

pengurusan terhadap teori dan proses motivasi membolehkan pengurus organisasi 

memahami tingkah laku kakitangannya dan ini secara tidak Jangsung telah membantu 

pihak pengurusan meramal dan seterusnya mengawal tingkah laku kakitangan mereka. 

Dengan adanya pengetahuan mengenai motivasi serta apabila kakitangannya 

dimotivasikan, pihak pengurusan dipercayai akan dapat menguruskan organisasinya 

dengan lebih berkesan dan cekap. 

Perbezaan perlakuan kakitangan dalam sesebuah organisasi biasanya bergantung 

kepada tingkat motivasi yang dimiliki oleh setiap kakitangan dalam organisasi berkenaan. 

Jika tingkat motivasi kakitangan dalam sesebuah organisasi adalah tinggi, maka 

kakitangannya bukan sahaja ceria semasa bekerja tetapi mereka juga mempunyai 

kecenderungan untuk terus kekal bekerja dalam organisasi tersebut. Di samping itu, 

tingkat motivasi yang tinggi juga akan menyebabkan kakitangan sesebuah organisasi 

menjalankan tugasnya dengan rasa lebih bertanggungjawab dan mereka juga akan bekerja 

ke arah tingkat potensi yang maksimum dengan penggunaan kreativiti dan inovasi mereka 

secara spontan semasa melaksanakan tugasnya. 

Faktor atau motif yang berlainan akan menyebabkan kewujudan perlakuan yang 

berbeza bagi individu yang berlainan. Terdapat pelbagai pengaruh yang akan 

mempengaruhi tahap motivasi kakitangan di dalam sesebuah organisasi. Dalam kajian ini , 

kita hanya akan mengkaji mana satu daripada enam faktor motivasi asas yang berkaitan 

dengan perlakuan akan mempengaruhi perlakuan organisasi kakitangan pentadbiran di 

Universiti Malaysia Sabah (UMS). UMS adalah sebuah organisasi yang besar dan penting 

dalam menghasilkan tulang belakang dan generasi-generasi muda negara yang berkualiti 

dan bermutu baik pada masa akan depan. Dengan itu pengetahuan mengenai dorongan 

asas yang akan mempengaruhi perlakuan kakitangan pentadbiran UMS adalah penting 

dan perlu dikenal pasti supaya satu pentadbiran kakitangan pentadbiran yang efektif dapat 

dihasilkan. Pengurusan kakitangan yang efektif ini secara tidak langsung akan dapat 

membantu UMS dalam meningkatkan penghasilan produktiviti tenaga pekerja yang lebih 

berkualiti dan bermutu tinggi. 

1.2 OBJEKTIF KAJIAN 

Tujuan utama kajian ini dijalankan adalah untuk men genal pasti mana satu daripada enam 

motif motivasi asas iaitu pencapaian, penggabungan, perlanjutan, pengaruh, kawalan dan 

pergantungan yang mempengaruhi perlakuan antara kakitangan pentadbiran di UMS. 

Objektifbagi kajian ini ialah: 

a. Menentukan motif motivasi yang mempengaruhi perlakuan antara kakitangan 

pentadbiran di UMS. 

b. Mengenal pasti sarna ada terdapat hubungan di antara motif-motif pendekatan. 

c. Mengenal pasti sama ada terdapat hubungan di antara motif-motifpenghindaran. 

d. Menentukan sama ada terdapat perbezaan min di antara motif pendekatan dan motif 

penghindaran. 

1.3 SKOP KAJIAN 

Kajian ini menggunakan soal selidik berkaitan dengan enam faktor motivasi asas untuk 

melihat bagaimana faktor ini mempengaruhi perlakuan organisasi antara kakita11gan 

pentadbiran di VMS. Soal-selidik diedarkan kepada kakitangan pentadbiran di VMS. Di 

antara kakitangan pentadbiran yang dipilih ialah kerani di setiap sekolah dan jabatan, 

setiausaha, pegawai-pegawai penolong pendaftar dan lain-lain. Kakitangan-kakitangan ini 

dipilih kerana mereka merupakan orang yang berinteraksi paling ban yak dengan peJajar 

dan orang luar. Kelakuan dan budi pekerti mereka inilah yang akan mempengaruhi dan 

menjejaskan pandangan orang ramai terhadap imej UMS. 

Secara keseluruhan soal-selidik in mempunyai dua bahagian. Bahagian pertama 

adalah mengenai faktor demografi pekerja seperti umur, jantina, taraf pendidikan tertinggi 

pekerja, status perkahwinan, tempoh perkhidmatan di VMS serta jawatan yang dipegang 

sekarang. Bahagian kedua pula terdiri daripada soalan berkaitan berapa kerap pekerja itu 

akan menunjukkan sesuatu perangai atau perasaan seperti yang dihuraikan dengan 

berpandukan empat pilihan jawapan iaitu jarangltidak pemah, kadang-kadanglsekali-

sekala, sering kalilkerap dan sentiasa/biasanya. Soalan bahagian kedua diperoleh daripada 

soal selidik yang digunakan oleh Gordon (2004) dalam analisis motivasi berkaitan 

perlakuan organisasi (Motivational Analysis of Organizations Behavior-MAOB). 

DAB 2 

ULASANPERPUSTAKAAN 

2.1 PENGENALAN 

Isu motivasi dianggap sangat penting dalam sistem pengurusan. U1asan perpustakaan 

berikut akan menjelaskan definisi perlakuan organisasi, definisi motivasi dan dorongan-

dorongan yang akan mempengaruhi motivasi seseorang. Motivasi adalah berbeza bagi 

orang yang berIainan. Kewujudan perbezaan motivasi ini biasanya disebabkan oleh 

dorongan atau faktor motivasi yang berbeza-beza. Selain itu, kajian lepas yang berjaya 

menentukan apakah motif-motif asas yang berkaitan dengan perlakuan seseorang di 

dalam sesebuah organisasi juga akan diperhatikan. Dari kajian-kajian tersebut, terdapat 

enam motif yang mempunyai kaitan dengan perJakuan organisasi telah ditentukan dan 

enam motif tersebut masih digunakan sehingga sekarang tanpa sebarang penambahan 

motif yang baru yang boleh digunakan untuk mengkaji perlakuan organisasi seseorang 

dalam organisasi. Oi samping itu, kajian-kajian lepas yang berkaitan dengan bidang 

motivasi juga akan dihuraikan dalam ulasan perpustakaan berikut untuk meningkatkan 

pemahaman seseorang mengenai bidang motivasi. 

2.2 DEFINISI PERLAKUAN ORGANISASI 

Perlakuan organisasi (Organizational Behavior, OB) ialah satu bidang kajian yang 

menyelidik kesan gelagat atau perangai seseorang individu, kumpulan dan struktur di 

dalam mempraktikkan ilmu tersebut bagi meningkatkan keberkesanan organisasi tersebut 

(Abdul Razak Ibrahim dan Ainin Sulaiman, 2000). 

Perlakuan organisasi ialah satu bidang kajian. Kenyataan ini bermaksud yang OB 

adalah satu bidang kemah iran tersendiri dengan suatu bentuk pengetahuan yang umum. 

Apakah yang dikaji? la mengkaji tentang tiga penentu perlakuan di dalam organisasi , 

iaitu, individu, kumpulan dan struktur. 

Oi samping itu, OB juga menggunakan segala pengetahuan mengenai individu, 

kumpulan dan kesan struktur ke atas perlakuan dengan tujuan agar organisasi dapat 

beroperasi dengan lebih berkesan lagi. Kesimpulannya, OB menitikberatkan kajian ke 

atas apa yang dilakukan oleh manusia di dalam organisasi dan bagaimana sesuatu 

perlakuan itu memberi kesan ke atas pelaksanaan tugas organisasi tersebut (Abdul Razak 

Ibrahim dan Ainin Sulaiman, 2000). 

2.3 DEFINISI MOTIV ASI 

Cofer dan AppJey (1964) mentakritkan motivasi sebagai satu Japangan penyelidikan 

psikoJogi yang berkaitan dengan sesetengah jenis fenomena dan peristiwa. Motivasi 

bersama dengan tanggapan, perangai, sikap, nilai atau pemikiran digunakan untuk 

menggambarkan fenomena perlakuan yang lebih kompleks. Tanpa motivasi seseorang itu 

akan nampaknya seperti tidak berkelakuan. 

Oefinisi motivasi pemah diterangkan dalam banyak cara yang berbeza. Motivasi 

merupakan satu topik yang susah tetapi terpenting di dalam sistem pengurusan. Apakah 

yang dimaksudkan dengan istilah motivasi? Sebenarnya motivasi berasal dari kata dasar 

motivation, iaitu motive yang bererti matlamat atau objektif yang ingin dicapai, dan action 

yang bermakna tindakan. Oleh yang demikian, motivasi bermaksud tindakan yang 

diJakukan untuk mencapai sesuatu matlamat atau objektif yang diingini. Oi samping itu, 

motivasi juga boleh ditakrifkan sebagai usaha yang dilakukan secara konsisten untuk 

membangkitkan kesedaran dan kemahuan seseorang supaya matlamat sesuatu tugasan 

dapat dicapai (Alauddin Sidal, 2002). 

O'Neil dan Orillings (1994) mendapati bahawa pemboleh ubah motivasi seperti 

usaha, kebimbangan dan perasaan ingin tahu memainkan peranan penting dalam 

mempengaruhi prestasi pekerja di semua peringkat. Melalui pandangan tradisional 

pemboleh ubah motivasi merangkumi perbezaan individu dan faktor persekitaran. 

Perbezaan individu terdiri daripada dua dimensi iaitu perangai atau sifat seseorang dan 

keadaan individu berkenaan. Terdapat banyak faktor persekitaran yang akan 

mempengaruhi motivasi seseorang dan di antara semua faktor-faktor ini, faktor orang lain 

adalah paling berpengaruh, contohnya seperti kerja berpasukan (teamwork) dan 

kepimpinan (leadership). 

2.3.1 MotifPencapaian 

McClelland el. aI. , (1953) telah mentakritkan keperluan untuk pencapaian sebagai satu 

jenis pertandingan dengan standard kecemerlangan. la biasanya merujuk kepada 

keinginan untuk melakukan sesuatu dengan baik, cepat dan cekap dengan usaha yang 

kurang. 

Irene Chong Moi Moi (1997) telah mentakrifkan motivasi pencapaian sebagai satu 

keperluan untuk mencapal kecemerlangan. Motivasi pencapalan merupakan 

kecenderungan seseorang individu untuk melakukan sesuatu kerja dengan lebih baik, 

lebih lancar dan lebih berkesan, sarna ada dalarn bidang pekerjaan, perniagaan mahupun 

dalarn bidang pendidikan. 

McClelland (1961) telah menegaskan bahawa motivasi pencapaian individu 

berkait dengan motivasi dalarnan yang membentuk tingkah laku seseorang. Tingkah laku 

ini boleh dibentuk dan dirangsang ke arah mencapai sesuatu kejayaan. Oleh sebab itu, 

beliau menekan bahawa terdapat hubungan yang sangat erat antara motivasi pencapaian 

dengan kejayaan dalam pelbagai aspek termasuklah aspek pendidikan. Individu yang 

berjaya ialah mereka yang mempunyai motivasi pencapaian yang tinggi. Di samping itu, 

mereka ini juga mempunyai matlamat mahu mengejar kejayaan. 

McClelland (1985) pula menjelaskan bahawa motif pencapaian merupakan satu 

sifat individu yang agak stabil. Orang yang sentiasa ingin mencapai sesuatu matlamat 

akan memaparkan sifat-sifat yang berlainan daripada individu yang kurang inginkan 

pencapaian. Antara lain ialah mereka tekun bekerja, tabah hati, suka bekerja dengan 

orang yang dapat memberi sumbangan yang sempuma, sering menetapkan piawai 

pencapaian untuk berjaya, menumpukan perhatian pada masa hadapan, tidak mengambil 

kira tentang nasib, jarang sekali mengambil risiko yang tinggi dan mereka ini amat 

bertanggungjawab. 

2.3.2 Motif Penggabungan 

Motif penggabungan boleh didefinisikan sebagai pendedahan kepada sesuatu perkara 

berkaitan dengan pengukuhan atau pembentukan perhubungan persahabatan yang lebih 

erat, pergabungan persatuan, penglibatan dalam aktiviti sosial dan juga menikmati aktiviti 

berkongsi bersama-sama dengan keluarga ataU kawan. Motif penggabungan juga 

mencerrninkan perlakuan terhadap orang lain yang menunjukkan kerjasama, supportif dan 

ramah mesra (Atkinson dan Walker, 1956). 

2.3.3 Motif Kuasa 

Mitchell (1982) menganggap kuasa sebagai kebolehan untuk mencuba mengubah 

kelakuan dan sikap seseorang mengikut kehendak dan kemahuannya. Seseorang pengurus 

dikatakan mempunyai kuasa kerana ia dapat mengubah cara gaya para penyelia di 

bawahnya dan para pekerjanya mengikut kehendak dan keperJuan organisasi. 

Menurut Kotter (1979) pula, kuasa dianggap sebagai satu ukuran potensi individu 

dalam memerintah orang lain untuk membuat sesuatu yang ia kehendaki dan juga 

mengelakkan dipaksa oleh orang lain untuk membuat apa yang mereka mahu dan perlu. 

2.4 KAJIAN MENGENAI PENGHASILAN ENAM MOTIF ASAS 

McClelland et. ai., (1953) telah mencadangkan tiga motif yang penting iaitu pencapaian, 

penggabungan dan kuasa. Kajian McClelland's tentang motif pencapaian dan 

penggabungan telah menunjukkan kedua-dua motif ini adalah pemboleh ubah yang agak 

ringkas, dan dia juga mendapati bahawa motif kuasa adalah yang paling kompleks di 

antara ketiga-tiga motif tersebut. Dalam kajian tentang kuasa oleh McClelland (1975), 

beliau mendapati bahawa kuasa mengandungi dorongan untuk pengawalan orang lain dan 

juga dorongan untuk menghasilkan sesuatu kesan. McClelland telah menamakan 

pemboleh ubah tersebut sebagai kuasa personaliti (personalized power) dan kuasa 

sosialisasi (socialized power). Dengan yang demikian, McCelland telah mencadangkan 

tiga unsur yang berbeza di bawah motif kuasa iaitu keperJuan untuk mengawal orang lain. 

